Nurobod tumanida to‘g‘ridan-to‘g‘ri xorijiy investitsiyalar hajmi ortmoqda
So‘nggi yillarda O‘zbekiston Respublikasida xorijiy investorlar uchun qulay biznes muhiti yaratish, to‘g‘ridan-to‘g‘ri investitsiyalarni jalb qilish, yangi ishlab chiqarish quvvatlarini yo‘lga qo‘yish borasida keng ko‘lamli islohotlar olib borilmoqda. Bu jarayon Nurobod tumanida ham izchil davom ettirilmoqda.
2025-yil davomida Nurobod tumanida 80,0 million AQSh dollari miqdorida xorijiy investitsiyalar va kreditlarni o‘zlashtirish rejalashtirilgan bo‘lib, ushbu mablag‘lar asosan sanoat, energetika, kimyo va qurilish materiallari ishlab chiqarish sohalariga yo‘naltiriladi.
[bookmark: _GoBack]2025-yil I va II chorak natijalari:
Joriy yilning birinchi yarmi yakunlariga ko‘ra, tumanda 7 ta manzilli investitsiya loyihasi doirasida jami 30,6 million AQSh dollari miqdoridagi xorijiy sarmoyalar o‘zlashtirildi. Bu loyihalar asosan sanoat yo‘nalishida amalga oshirildi.
 Davlatlar kesimida investitsiya manbalari quyidagicha taqsimlandi:
· 🇨🇳 Xitoy Xalq Respublikasi – 18,1 mln. dollar
· 🇷🇺 Rossiya Federatsiyasi – 6,7 mln. dollar
· 🇰🇷 Janubiy Koreya – 4,0 mln. dollar
· 🇦🇪 Birlashgan Arab Amirliklari (BAA) – 1,8 mln. dollar
· Boshqa davlatlar hissasi – qolgan qismi
🔍 Yirik investitsion loyihalar misolida
1. Xitoy – “NANJING CEMENT GROUP” MChJ
Xitoy bilan hamkorlikda yirik sanoat loyihalaridan biri – sement ishlab chiqarish zavodi bo‘lib, mazkur loyiha doirasida 11,5 million dollar o‘zlashtirildi. Ushbu loyiha tuman sanoatini yangi bosqichga olib chiqmoqda.
2. Rossiya – “SCHELKOVO AGROHIM-O‘ZBEKISTON” MCHJ XK
Ushbu korxona tomonidan o‘simliklarni himoyalash dori vositalari ishlab chiqarish bo‘yicha loyiha amalga oshirilmoqda. 6,7 mln. dollarlik investitsiya asosida tashkil etilgan korxona ichki bozorda import o‘rnini bosuvchi mahsulotlar yetkazib beradi.
3. Janubiy Koreya – “SUN EVER GREEN ENERGY” MCHJ XK
Qayta tiklanuvchi energiya manbalarini rivojlantirish maqsadida quyosh elektr stansiyasi qurilishi bo‘yicha 4,0 mln. dollar miqdorida investitsiya jalb etildi.
🚧 Yirik istiqbolli loyiha: “Nurobod Texnoparki”
Hozirda Nurobod tumanida umumiy qiymati 472 million dollar bo‘lgan ulkan investitsiya loyihasi ustida ishlanmoqda. Xususan, “Urgut” erkin iqtisodiy zonasining Sazag‘on massivida joylashgan 115,3 gektar yer maydonida “NEW VISION INVESTMENT DEVELOPMENT” MCHJ xorijiy korxonasi tomonidan “Nurobod Texnoparki” maxsus sanoat zonasi tashkil etish bo‘yicha loyiha ishlab chiqilmoqda.
Texnopark loyihasi amalga oshirilgach:
· 20 dan ortiq yirik va o‘rta sanoat loyihalari yo‘lga qo‘yiladi;
· 3000 nafardan ortiq yangi ish o‘rinlari yaratiladi;
· Tumanning sanoat salohiyati keskin oshadi.
Avstriya bilan hamkorlikda – qurilish sanoati loyihasi
Nurobod tumanida Avstriyaning “LASSELSBERGER” kompaniyasi bilan hamkorlikda “SEMIKS” MCHJ xorijiy korxonasi tashkil etildi. Loyihaning umumiy qiymati 113 million dollarni tashkil qiladi.
Birinchi bosqich doirasida:
· 25 million dollar miqdorida investitsiya o‘zlashtirilib,
· mikrokalsit ishlab chiqarish liniyasi yo‘lga qo‘yildi,
· 60 nafardan ortiq mahalliy aholi ish bilan ta’minlandi.
Keyingi bosqichlarda:
· quruq va tayyor qurilish materiallari,
· emulsion bo‘yoqlar,
· “Terasio” dekorativ mahsulotlari,
· keramogranit plitkalar ishlab chiqarish yo‘lga qo‘yiladi.

Nurobod tumanida xorijiy investitsiyalarni jalb qilish borasida olib borilayotgan tizimli ishlar — iqtisodiyotni diversifikatsiya qilish, yangi texnologiyalarni jalb etish va ish o‘rinlari yaratishda muhim omil bo‘lmoqda. Jumladan, Xitoy, Rossiya, Janubiy Koreya, Avstriya kabi davlatlar bilan hamkorlikda yirik loyihalar amalga oshirilayotgani hududda sanoat infratuzilmasi jadal rivojlanayotganini ko‘rsatadi.
Kelgusida mazkur loyihalarning muvaffaqiyatli amalga oshirilishi Nurobod tumanini nafaqat mintaqaviy, balki respublika miqyosida ham investitsion markazlardan biriga aylantirishi kutilmoqda.

